დანართი №2
1. დარგობრივი კომპეტენციები (დარგობრივი ცოდნა და უნარები) 
	№ 
	 

	
	სწავლის შედეგები 
	ცოდნისა და უნარების აღმწერი 

	1 
	მიმოიხილავს საზღვაო სფეროს მარეგულირებელ საკანონმდებლო მოთხოვნებს 
	1. IMO-ს ძირითადი კონვენციების, კოდექსების, სამაგიდე მომსახურების სფეროს მარეგულირებელი რეგულაციების მნიშვნელობის განმარტება, მათი მიზნებისა და ზოგადი შინაარსის მიმოხილვა; 
2. ISM კოდექსის და უსაფრთხო მართვის სისტემის ძირითადი მიზნისა და შინაარსის ზოგადი მიმოხილვა; 
3. საზღვაო სექტორში IMO და ILO ორგანიზაციების დანიშნულებისა და ფუნქციების განმარტება; 
4. MLC 2006 კონვენციის ძირითადი მიზნების მიმოხილვა და სტრუქტურის განმარტება; 
5. MLC 2006: 3.2 რეგულაციის, A3.2 სტანდარტისა და B3.2 გაიდლაინის მნიშვნელობის განმარტება; 
6. საერთაშორისო ნორმების შესაბამისად გემზე მუშაობისა და დასვენების პერიოდის განმარტება; 
7. გემის გავრცელებული ტიპების ზოგადი აღწერა და მათი დანიშნულების განმარტება; 
8. გემის ძირითადი განყოფილებების ზოგადი აღწერა და მათი დანიშნულების განმარტება; 
9. გემის მზარეულად დასაქმებისათვის აუცილებელი საკანონმდებლო მოთხოვნების განმარტება. 

	2 
	განასხვავებს გემზე არსებულ პერსონალზე განაწილებულ პასუხისმგებლობებსა და მოვალეობებს 
	1. გემის ორგანიზაციული დიაგრამის აღწერა; 
2. სხვადასხვა ტიპის გემზე კვების ბლოკის წევრთა იერარქიისა და მათი ფუნქცია-მოვალეობების განმარტება-იდენტიფიცირება; 
3. გემთმფლობელის, კაპიტნისა და გემის მზარეულს შორის განაწილებული პასუხისმგებლობებისა და ვალდებულებების განმარტება-იდენტიფიცირება; 
4. გემის კაპიტანსა და სამაგიდე პერსონალის წევრებს შორის არსებული ურთიერთვალდებულებების განმარტება-იდენტიფიცირება. 

	3 
	განმარტავს გემის მზარეულის მიმართ წაყენებულ მოთხოვნებს 
	1. გემზე კვების ბლოკში მუშაობის თავისებურებების განმარტება; 
2. გემის მზარეულის როლის, მოვალეობებისა და უფლებების განმარტება; 
3. გემის ტიპის, რეისის ხანგრძლივობის, გეოგრაფიული და მეტეოროლოგიური მახასიათებლების, ასევე ეკიპაჟის (და მგზავრების) რაოდენობის, მათი რელიგიური და კულტურული მოსაზრებების გათვალისწინებით საკვების რაოდენობებისა და სასმელი წყლის შეკვეთის, მომარაგების, დასაწყობების პრინციპის განმარტება; 
4. გაუთვალისწინებელ და რთულ საზღვაო პირობებში საჭმლის მომზადების, მენიუს გადაკეთების, შესრულების დროისა ან თანმიმდევრობის შეცვლის, მარაგის დაზოგვის ზოგადი პრინციპების აღწერა; 
5. კამბუზის, სანახების, სამაცივრე ოთახების ორგანიზების ძირითადი პრინციპების აღწერა; 
6. დადგენილი ნორმების შესაბამისად კამბუზის, სანახების, სამაცივრე ოთახების დანადგარებისა და აღჭურვილობების მოვლა-მოპყრობის განმარტება; 
7. გემის კვების ბლოკში საკვები პროდუქტისა და ინვენტარის შენახვის/დამაგრების, ღელვის შედეგად გამოწვეული დაზიანებების ასაცილებლად საჭირო ღონისძიებების განმარტება; 
8. გემის კვების ბლოკში ადმინისტრირების რესურსებისა და კონტროლის ნორმების განმარტება. 

	4 
	გეგმავს საკვებით გამოწვეული დაავადებების აცილების პრევენციულ ღონისძიებებს 
	1. ფიზიკური ობიექტების, ქიმიური სუბსტანციებისა და მიკროორგანიზმებისგან დაბინძურების ყველაზე გავრცელებული გზების განმარტება; 
2. საკვებისათვის სასარგებლო და საზიანო/მავნე მიკროორგანიზმების დახასიათება; 
3. ბაქტერიების გავრცელების გზებისა და მათი აღმოფხვრის ხერხების განმარტება; 
4. ბაქტერიების მიმართ მგრძნობიარე საკვები პროდუქტების ჩამოთვლა, რომლებმაც შეიძლება გამოიწვიონ საკვებით მოწამვლა მათი დასნებოვნებული სახით მიღების შემთხვევაში; 
5. საკვებით გამოწვეული დაავადების სიმპტომების, დამახასიათებელი ნიშნების, ავადმყოფობის საფეხურების განმარტება; 
6. დასნებოვნებული პროდუქტის მიღებიდან დაავადების ნიშნების გამოვლენამდე ინკუბაციის პერიოდის აღწერა; 
7. საკვებით გამოწვეული დაავადების პრევენცია, დაავადების გავრცელების ჯაჭვის წყვეტის პროცესების აღწერა; 
8. ჯვარედინი დაბინძურების გამომწვევი მიზეზებისა და მისი თავიდან აცილების ზომების აღწერა; 
9. [bookmark: _GoBack]საკვების უსაფრთხოების თვითშეფასების – HACCP სისტემის პრინციპების ზოგადი მიმოხილვა და აღწერა; 
10.  ალერგიის მიზეზის განმარტება; 
11.  კანის ინფექციისა და ალერგიის პრევენციული ზომების აღწერა; 
12.  დაბინძურებული ზღვის წყალთან და ზღვაში მოპოვებულ პროდუქტთან დაკავშირებული რისკებისა და მისი თანმდევი შედეგების განმარტება; 
13.  საკვებით გამოწვეული დაავადებების აცილების მიზნით პრევენციული ღონისძიებების გეგმის წერილობით განსაზღვრა. 

	5 
	განსაზღვრავს კერძების მომზადებისას რელიგიური და კულტურული ასპექტების გათვალისწინების შესაძლებლობებს 
	1. საკვებთან მოპყრობისა და კერძების მომზადების დროს ცნობილი (გავრცელებული) რიტუალების, ტრადიციების, ჩვეულებების, დიეტების, მოთხოვნებისა და მითითებების გათვალისწინების შესახებ განმარტება; 
2. საკვებთან და კერძებთან მიმართებაში სხვადასხვა კულტურული და რელიგიური მოსაზრებების მქონე პირებთან ურთიერთობის თავისებურებების განმარტება; 
3. კონკრეტული მაგალითის საფუძველზე კერძის მომზადებისას კულტურულ-რელიგიური ასპექტის გათვალისწინებით აქტივობების წერილობით განსაზღვრა. 

	6 
	გეგმავს და აღწერს გემზე კვების ბლოკში ნარჩენების მართვის წესებს 
 
	1. გემის კვების ბლოკში არსებული ნარჩენების შეგროვება, შემცირება, შენახვასა და გატანასთან დაკავშირებული პროცედურებისა და ნორმატიული მოთხოვნების აღწერა;
2. ნაგვის/ნარჩენების MARPOL კონვენციის მე-5 დანართით გათვალისწინებულ კატეგორიებად დახარისხების წესის აღწერა;
3. MARPOL კონვენციის მე-5 დანართის შესაბამისად, „განსაკუთრებულ რაიონებსა“ და მათ ფარგლებს გარეთ, სხვადასხვა კატეგორიის ნაგავის უტილიზაციის წესების აღწერა;
4. საკვები ნარჩენებისა და საყოფაცხოვრებო ნაგვის კომპაქტირებისა და დანაწევრების დანადგარების გავრცელებულ სახეობების აღწერა, მათი მუშობის პრინციპის განმარტება;
5. გემზე კვების ბლოკში ნარჩენების მართვის კონკრეტული შემთხვევის შესახებ წერილობითი გეგმის მომზადება.

	7 
	აღწერს კამბუზში უსაფრთხოებისა და შრომის ჰიგიენის წესებს 
 
	1. კვების ბლოკში არსებული პოტენციური საფრთხეების გამოვლენის შესაძლებლობების აღწერა; 
2. რისკის შეფასების პროცესის ძირითადი სტადიების აღწერა; 
3. კვების ბლოკში სამუშაოს უსაფრთხოდ წარმართვის წესების განმარტება; 
4. შესაბამისი სამსახურისთვის საწარმოო ტრავმებისა და ინციდენტების შესახებ დროული და სწორად შეტყობინების შესაძლებლობების განმარტება; 
5. კამბუზში ხანძრის გამომწვევი ძირითადი მიზეზების აღწერა; 
6. კამბუზში მცირე ხანძრის ლოკალიზების ზოგადი წესების განმარტება; 
7. კამბუზში არსებული ხანძარსაწინააღმდეგო სისტემებისა და ინვენტარის გამოყენების წესების განმარტება. 

	8 
	იყენებს დარგობრივ ინგლისურ ტერმინოლოგიას 
	1. საგანგებო სიტუაციებში წერილობით და ვერბალური კომუნიკაციისათვის საჭირო სტანდარტული საზღვაო ინგლისური ფრაზეოლოგიის გამოყენება; 
2. წერილობით და ვერბალურ კომუნიკაციაში გემის გავრცელებული ტიპების ინგლისურ ენაზე დასახელებების გამოყენება; 
3. წერილობით და ვერბალურ კომუნიკაციაში გემის კონსტრუქციის ძირითადი ნაწილებისა და ძირითადი განყოფილებების დასახელებების ინგლისურ ენაზე გამოყენება. 

